
c Umprense tres décadas da toma de posesién da primeira Corporacion
democratica coa que se abriron as portas do Concello a cidadania. Ao longo
destes trinta anos a administracion municipal fixo un percorrido realmente
histérico na prestacion de servizos aos cidadans. Partimos dun punto no
que o Goberno municipal vivia tutelado esencialmente pola Deputacién
provincial e o goberno do Estado, sen apenas competencias, e percorremos
un camifo cheo de esperanzas e dificultades cara a unha xestién cada vez
mais propia e independente.

Nestes trinta anos a transformacién dos Concellos foi unha das bases da
consolidacion da democracia en Espafia e unha escola aberta & participacion
politica. As Corporaciéns configuraron espazos de aprendizaxe ao tempo que
asumian o compromiso de achegar unha administracién mais eficaz e préxima
ao administrado. As veces sen os recursos necesarios, os Gobernos municipais
enfrontaron retos de transformacién da vida publica que deron como resultado
cambios necesarios e urxentes en beneficio dunha maior calidade de vida

das cidades.

Para Santiago de Compostela, estes trinta anos de Corporaciéns democraticas
representan a transformacion mais espectacular da sua historia desde

os tempos do barroco. Entre todos, politicos e cidadans, conseguimos que

a Capital de Galicia sexa hoxe un referente internacional en aspectos tan
importantes como a cultura, o turismo, a comunicacién, o urbanismo e

a conservacion do medio ambiente. Nos planos do comercio, a industria e

a economia situamonos como a terceira area industrial e comercial de Galicia.
No aspecto das infraestruturas aeroportuarias, viarias e ferroviarias

nos proximos anos Compostela afianzara a sla situacion estratéxica

de punto central de Galicia nas comunicaciéns entre todas as capitais
da comunidade auténoma e o resto da peninsula.

Nestes trinta anos conseguimos que Santiago de Compostela sexa un exemplo
de cidade con calidade de vida. Un habitat en 6ptimas condiciéns para vivir

e traballar, con espazos de lecer saudables, no que a universalizaciéon dos
servizos sociais é un camifio de solidariedade e convivencia polo que
camifiamos con pasos decididos na actualidade. A nosa é unha das cidades
mais seguras do Estado, non obstante de recibir milleiros de visitantes cada
ano, de todo tipo de clase e condicién.

Tres décadas despois de constituida a primeira Corporaciéon democratica,
podemos dicir que a Compostela moderna tamén é, en gran medida, produto
do diélogo establecido con outras administraciéns e organismos. O dialogo

e 0 consenso foron neste tempo lifias de actuacion que permitiron
importantes inversiéns; execucion de obras e infraestruturas; aprobacién

de plans de ordenacién, como instrumentos de xestién eficaces; creacion de
organismos de cooperacion, como o Consorcio de Santiago; ou a consecucién
do Estatuto de Capitalidade, entre outros logros.

Nesta publicacion, dende o Goberno Municipal, botamos unha ampla mirada
sobre o camifio recorrido, que desexamos compartir con todos os compostelans,
co agradecemento pola colaboracién prestada por todas e todos, e polo
esforzo colectivo que representa manter viva unha cidade que cada dia
escribe unha nova paxina do seu futuro.

Xosé A. Sanchez Bugallo
Alcalde de Santiago de Compostela

Foinalocal, no ambito das administracions publicas, na que os cidadans

percibiron con maior claridade o paso da ditadura franquista a nova realidade

democratica, chegada na década dos setenta do pasado século. A vida municipal

e as xestions dos municipios cobraron un protagonismo sen precedentes dende

a Sequnda Republica. Porén, mentres as suas competencias crecian, non o facian

do mesmo xeito os recursos. En Santiago de Compostela acadaba, ademais,

una dimension maior ao ser instituida capital de Galicia sen ser, como no resto

das autonomias, agas Mérida, capital de provincia.

No final do franquismo

O Santiago predemocratico do final do sesenta e
principios da década seguinte era un fervedoiro
de ideas e ansias de liberdade. Na Universidade
e nos barrios da cidade aconteceron actuacions
que despois deron paso ao que cofiecemos
como a Xeracion do 68, un movemento de
mozas e mozos, que cambiou radicalmente os
sistemas politicos e as estruturas dos Estados en
todo 0 mundo, e que en Espafia marcou o prin-
cipio da fin da ditadura de Franco.

A finais dos anos sesenta, mentres Ferrol, A Co-
rufia e Vigo lideraban o movemento obreiro,
Santiago apoidbase na Universidade, agro-
mando un fermento de cambio que aproveita-
ban as formacions politicas na clandestinidade
para organizar actos en colaboracion cos estu-
dantes. Habia unha notable presenza do Par-
tido Comunista de Espafia, pero tamén dos
seus “parentes” maoistas (alcumados os chine-
ses), de sectores progresistas cristians, articula-
dos na Agrupacion Democrética de Estudantes,
de socialistas e dun incipiente nacionalismo
representados polo PSG e a UPG. “Se ben a
hora de despregar estratexia —afirma Luis Pasin
veterano loitador do movemento vecifial e con-
celleiro desde a primeira corporaciéon ata o
2003- os estudantes actuaron sempre moi uni-
dos, superando as siglas, que naqueles mo-
mento ocupaban un lugar secundario”.

Primeira Corporacion democratica, 1979

Personaxes, que mais tarde terian responsabi-
lidades de goberno en todos os ambitos, eran
entén mozos que xermolaban en Compostela
como Vicente Alvarez Areces, Emilio Pérez
Tourifio, Xosé Manuel Beiras, Fausto Dopico,
Félix Sarmiento, Pancho Alvarez Fontenla,
Tuco Cervifio, Pedro Marifio, Francisco Can-
dela, Carlos Casares e un longo etcétera que
posteriormente achegaron as suas ideas, 0 seu
tempo e traballo na consolidacién da demo-
cracia. A Universidade compostela estaba na
vangarda dos movementos estudantis de Es-
pafia e mesmo con respecto a Francia onde
fan vifian achegando teoria e informacioén. Luis
Pasin lembra que “na Universidade Santiago
organizouse no ano 64 o primeiro acto en Es-
pafia en recofiecemento a Machado. Facerlle
unha homenaxe ao poeta naquel momento era
unha temeridade, de feito cando se intentou



outro, un mes despois en Baeza, houbo paus
e detenciéns e non se puido celebrar”. Foi 0
tempo no que naceu Voces Ceibes, seguindo a
estela dos cantautores da Nova Canco cata-
lana, e a época de concertos ilegais, como o
de Raimon, no ano 66, ao que acudiron mais
de 2.000 universitarios a pesar de ser unha ac-
tuacion non autorizada.

0O movemento vecifal

Na loita para conseguir a democracia tamén
xogou un papel fundamental o movemento ve-
cifal, conectado con outros movementos cida-
dans de Madrid e Barcelona, como os curas
obreiros de E/ pozo del tio Raimundo. Mesmo
0s grupos e clubs deportivos se utilizaron como
centros de debate e discusion de problemas
vecifiais ante a falla de espazos legais. Cando
chegou 0 momento da legalizacion xa existia
unha coordinadora e as asociacions vecifais
considerabanse movementos progresistas e
de vangarda.

En Santiago o movemento cidadan empezou no
barrio de Conxo, onde existia un conflito en re-
lacion coa derruba de mais de 300 vivendas.
Nas reunions clandestinas participaron como
asesores un grupo chamado Oikos, integrado
polos arquitectos Xerardo Estévez, Pedro de
Llano e o urbanista Anxel Vifia. Os vecifios con-
seguiron evitar a derruba e tamén lograron que
0s plans parciais da Choupana e de Volta de
Castro fosen adiante. Naquel momento as auto-
ridades non propofian alternativas de realo-
xamento para os afectados, unha das reivindi-
cacions mais importantes do movemento veci-
fial. Despois do triunfo dos vecifios de Conxo,
organizaronse os do Castifieirifio, San Lazaro e
Santa Marta. Destas asociacions safron lideres
que xogaron un papel clave na politica munici-
pal democratica da cidade.

Primeira Corporacion

O 3 de abril de 1979, tras o referendo da cida-
dania & Constitucion de 1978, celebraronse as
primeiras elecciéns municipais que abriron o
camifio da normalizacién democrética en Es-
pafia e a vertebracion politica da sociedade es-
pafiola. O anuncio de convocatoria publicouse
en febreiro cun prazo dun mes escaso para
presentar as candidaturas. Cumpria acreditar
polo menos 700 sinaturas de apoio ante notario.
A moitos grupos resultoulles imposible confec-
cionar as listas, recoller as sinaturas necesarias
e presentar a candidatura a tempo. Ainda asi, a
sopa de siglas foi espectacular.

A primeira campaha desenvolveuse, sen moitos
recursos nin experiencia, en quince intensos
dias de mitins nos que cada partido expuxo 0s
seu programa aos cidadans dispostos a escoi-
talos. Dlas semanas que perduran na memoria
colectiva de moitos compostelans como un dos
periodos mais ilusionantes da historia da ci-
dade. Habia un interese enorme porque se pro-
ducise o cambio, a xente estaba esperanzada e
animada. Acudian en masa aos mitins mais di-
versos, que se celebraban tanto nos barrios
como no rural, ansiosos por saber o que se fa
facer e por cofiecer os candidatos.

A masiva participacion electoral na xornada, su-
puxo o mellor apoio ao cambio politico e ao des-
exo de inaugurar unha nova etapa democratica
na historia de Espafia. A constitucion dos pri-
meiros concellos foi unha festa da liberdade e
da democracia que demostrou a madurez da
sociedade espafiola. Co resultado do 3 de abril
de 1979 en Santiago reproduciuse o0 esquema
das sete grandes cidades galegas. Os votantes
non outorgaron maioria absoluta a ningunha das
multiples siglas que concorrian. Enviaban asi
unha mensaxe, unha chamada ao consenso
que, no caso de Compostela, foi entendido in-
mediatamente polos encargados de rexer o des-
tino da cidade.

A Unién de Centro Democratico (UCD), con
José Antonio Souto Paz & fronte, foi a forza mais

Primeiro pleno democratico

votada e obtivo dez concelleiros; Unidade Ga-
lega (UG), cinco; o PSOE e Coalicion Democra-
tica (CD) conseguiron tres cada un; e o Partido
Comunista de Galicia (PCG) e o Bloque Nacio-
nal Popular Galego (BN-PG) acadaron dous
cada un. Souto Paz repartiu responsabilidades
de xestion entre todos os grupos, agas os na-
cionalistas que quedaron féra por vontade pro-

pia.

0 20 de abril de 1979 na ala esquerda do Pazo
de Raxoi —onde hoxe se atopan as dependen-
cias da Presidencia da Xunta de Galicia— cons-
tituiase a primeira Corporaciéon democratica e
proclamaba alcalde de Santiago de Compostela
a José Antonio Souto Paz.

Daqueles vinte e cinco responsables da poli-
tica municipal, o primeiro en dimitir foi Manuel
Remufian, quen abandonou o escano no pri-

Visita de Xoan Paulo II, 1983

meiro pleno ao non cumprirlle o alcalde a pro-
mesa de nomealo presidente da Comision Per-
manente de Urbanismo “para poder velar pola
conservacion do patrimonio artistico da zona
vella de Santiago e controlar a especulacion do
Ensanche”, como era 0 seu propoésito.

A cidadania esperaba moito da democracia e
dos novos politicos. Partiase dunha situacion de
desigualdade e de carencias, e moitos cidadans
agardaban soluciéns automéaticas imposibles.
Os medios dos que dispufia o Concello, asi
como 0s orzamentos, eran bastante exiguos.
Con catrocentos milléns de pesetas anuais tifia
que facer fronte aos gastos correntes e aos in-
vestimentos. Luis Pasin [émbranos que a pri-
meira protesta democratica na rda foi contra a
slia persoa, “como concelleiro de Trafico pro-
puxen a supresion do aparcadoiro na praza do
Obradoiro que daquela estaba chea de coches,
e deseguido pediron a mifia dimision”.

O primeiro alcalde democratico é recordado
como un exemplo de coherencia e responsabi-
lidade politica polos seus compafieiros de Cor-
poracion. Foi quen de presentar a dimision o 3
de setembro de 1981, despois de que o Go-
berno central, nas mans da UCD de Calvo So-
telo, non cumprise a promesa de crear en
Santiago o Real Padroado, que era esperado

como unha ferramenta fundamental para poder
desenvolver os proxectos importantes da ci-
dade. A Souto Paz, sucedeuno Marcial Castro
Guerra, tamén da UCD.

Corporacions con gobernos socialistas

As segundas elecciéns municipais tiveron lugar
en 1983. Por primeira vez o PSdeG-PSOE for-
mou goberno en solitario. Apoiado polos votos
da UCD, o socialista Xerardo Estévez Fernandez
tomou posesion como alcalde e exerceu este
cargo ata o0 29 de abril de 1986, momento no
que foi deposto por unha mocién de censura
provocada pola retirada do apoio dos centristas.
O Goberno en minoria tifia serias dificultades
para sacar adiante a meirande parte dos pro-
xectos e asuntos. A pesar disto, durante aquel
curto mandato tiveron lugar acontecementos
tan importantes como a visita do Papa no 82, a
concesion do Premio Europa ou a cesion da ala
dereita do Pazo de Raxoi a Xunta de Galicia en
1983, nun xesto necesario para consolidar a
presenza do Goberno galego en Compostela.

Neses anos de xestion e de sementar proxec-
tos, mentres crece a sla popularidade e acep-
tacion, Xerardo Estévez sofre un intenso proceso
de acoso politico por parte da oposicion, que
culmina coa mocién de censura e a constitu-
cion dun novo goberno o 5 de maio de 1986.
Ernesto Viéitez Cortizo, de Alianza Popular (AP),
toma o mando como novo alcalde. A resposta
cidada chegara nas eleccions de 1987 nas que
Xerardo Estévez acada a primeira maioria abso-
luta para a lista presentada polo PSdeG-PSOE,
que revalidou catro anos despois, no 1991.

As politicas do PSdeG-PSOE naquel momento
obedecen a unha serie de obxectivos claros. No
primeiro lugar aprobar un Plan Xeral de Orde-
nacion Municipal, co que fixar os criterios do
modelo de cidade que Compostela necesita;
desefiar un Plan Especial de Rehabilitacion do
Casco Histérico; humanizar o Ensanche; sanear
0s barrios e dotalos das infraestruturas basicas
de que carecian; activar o Real Padroado e aca-
dar o Estatuto de Capitalidade. No ano 89 aproé-
base o PXOM e partir de ai, empezaron a

Corporacién de 1995

distribuirse dun xeito ordenado e coherente as
infraestruturas sanitarias, deportivas, culturais,
novos parques e xardins, novas comunica-
cions... Coa xestion do Plan, a cidade comezou
a progresar con infraestruturas tan importantes
como o Auditorio de Galicia e a sorprendente re-
modelacién do barrio de Vite; o inicio do novo
ensanche no barrio das Fontifias; a ampliacion
de zonas verdes ata superar amplamente os 10
m? por habitante que fixa a Unién Europea; co-
mezou da execucion das chamadas “infraes-
truturas invisibles”, tan complicadas, necesarias
e custosas como son a rede de saneamento e
abastecemento; procedeuse a apertura de
Nnovos viais e o inicio da peonalizacion e rehabi-
litacion do nucleo historico.

No segundo mandato de Xerardo Estévez ponse
en marcha un ambicioso programa denominado
Compostela 93-99, que marca a transformacion
mais importante da cidade desde o barroco.
Partindo da tradicién o Concello da un paso &
modernidade sen precedentes tomando como
referencia as datas dos dous Anos Santos in-
mediatos. Con dous instrumentos de traballo
esenciais, o PXOM e o Plan Especial do Casco
Historico; co Real Padroado, presidido polo Rei,
en funcionamento; creando un érgano adminis-
trativo inédito, o Consorcio da Cidade de San-
tiago (no que se integran representantes do



Estado, da Autonomia e do Concello); e cunha
resposta cidada de apoio extraordinario, o pro-
grama executouse case na sua totalidade antes
da data prevista.

Paralelamente a apertura urbana e & implanta-
cion de infraestruturas tan importantes como o
Centro Galego de Arte Contemporanea; a am-
pliacion do Aeroporto; a apertura do periférico;
a edificacion do Palacio de Congresos; a im-
plantacion dun programa de creaciéon de cen-
tros socioculturais en todos os barrios; a total
peonalizacion do nucleo histérico; o inicio da
humanizacion e remodelacién do Ensanche; a
posta en funcionamento de novas zonas co-
merciais no Restollal e Area Central; a execu-
cion de novos aparcadoiros soterrados en Xoan
XXIII, Galeras, San Clemente e tras do Parla-
mento; a edificacién do Mercado de Gando en
Amio, do novo Hospital Clinico, do Multiusos e
Piscinas de Fontes do Sar e do Estadio deportivo
de San Léazaro; a posta en servizo do Monte do
Gozo como centro de acollida de peregrinos e
auditorio de grandes espectaculos; agroman
novos parques e xardins en Belvis, San Do-
mingos de Bonaval, Almaciga, Parque da Mu-
sica, Paxonal e adecUase a Alameda; o Plan de
Accién Municipal (PAM) realiza un importante
labor de planificacion para a achega de servizos
e modernizacion dos barrios e do rural, daquela
totalmente esquecidos pola administracion

municipal do pasado; Santiago de Compostela
despega no concerto turistico internacional,
pasa a formar parte dos circuitos culturais mais
importantes do Estado e a stia nova realidade
define a imaxe de Galicia cara ao exterior. A ce-
lebracion do Ano Santo do 93 constituiu un éxito
sen precedentes na historia de Galicia.

Entre os fendmenos culturais salientables deste
periodo esta a creacion da Real Filharmonia de
Galicia. Presentouse ao publico baixo a direc-
cion do mestre Helmuth Rilling o 29 de febreiro
de 1996. Desde o 1 de xaneiro de 2001 a di-
reccion titular corresponde ao mestre Antoni
Ros Marba, contando con Maximino Zuma-

lave como director asociado e Paul Daniel como
principal director convidado. Detras da creacion
da RFG, puxéronse os alicerces para o soste-
mento desta por medio da creacion da Escola
de Altos Estudos Musicais de Galicia, a través
dun convenio entre a Conselleria de Cultura da
Xunta de Galicia e o Concello de Santiago. Unha
parte importante do profesorado da Escola é ao
mesmo tempo membro da orquestra.

Aos primeiros oito anos de maioria absoluta do
PSdeG-PSOE seguironlle catro anos de maioria
simple, nos que Xerardo Estévez continuou ao
fronte da Alcaldia ata 0 17 de xufio de 1998.
Tres anos despois de gafar as eleccions facia
publica a sta decision de retirarse da vida
politica e a sta intencién de non presentarse
novamente a reeleccion. A retirada fixose efec-
tiva 0 19 de decembro de 1998 e substituiuno
0 actual alcalde, Xosé A. Sénchez Bugallo,
guen tomou posesion o 23 de decembro dese
mesmo ano.

Gobernos de coalicion

Nas elecciéns de 1999 o PSdeG-PSOE conse-
guiu nove dos vinte e cinco concelleiros que
conforman o pleno municipal e Sédnchez Buga-
llo tomou posesion como alcalde co apoio dos
cinco concelleiros do Blogue Nacionalista Ga-
lego (BNG), co que se iniciou un novo periodo
de gobernos en coalicion que perduran ata

hoxe. Reeditouse no seguinte mandato, no que
0s resultados das eleccidons municipais de 2003
lle outorgaron once concelleiros ao PSdeG-
PSOE, que foi novamente apoiado polos catro
concelleiros do BNG e retomaron o goberno de
coalicién a partir do acordo asinado o 12 de fe-
breiro de 2004. Renovouse no actual mandato,
despois dos resultados saidos das eleccions do
27 de maio de 2007 e do acordo de Goberno
asinado antes do Pleno de toma de posesion.

As politicas postas en marcha e desenvolvidas
polos gobernos de Xosé A. Sanchez Bugallo co
apoio do grupo nacionalista, encabezado suce-
sivamente por Encarna Otero, Néstor Rego e

Socorro Garcia Conde, mantefien catro eixes
fundamentais. A conclusién e consolidacion dos
proxectos emprendidos nos anteriores gober-
nos; a expansion urbana con especial atencion
a vivenda de proteccién e a promocion de solo
industrial; a universalizacién dos servizos
sociais; e a proxeccion e execucion de novos
proxectos e infraestruturas necesarias para en-
frontar os retos do novo século. Para levar
adiante estas politicas foi necesario redactar un
novo Plan Xeral de Ordenacion Municipal, apro-
bado s6 cos votos dos dous grupos que integran
0 Goberno, que define a cidade das duas pro-
ximas décadas cunha expansion ordenada e
racional; completa os proxectos existentes;
achega novas dotaciéns e infraestruturas; e
sitla a Santiago de Compostela no punto central
das comunicaciéns de Galicia. O segundo do-
cumento base para as novas politicas munici-
pais ¢ o Plan Estratéxico, xa aprobado, que
define as fortalezas e as debilidades da cidade,
feito que permite ter unha visién dos posibles
camifios que debe seguir a politica municipal
para acertar nos diagnoésticos e execucions.

O Goberno de Xosé A. Sanchez Bugallo puxo
especial empefio na aprobaciéon do Estatuto de
Capitalidade, unha vella aspiracién da cidade
que lle permite reivindicar recursos para poder
exercer as funcions, demandas e compromisos
propios da capital de Galicia e de sede das ins-

Corporacién de 2007

titucions do Goberno auténomo. O Consello da
Capitalidade quedou constituido en febreiro
de 2003. Como consecuencia, a Xunta con-
templou por primeira vez, nos seus orzamentos
para 2004, unha partida suplementaria de
1.500.000 euros, que se foi incrementando
anualmente ata os 3.000.000 euros do presente
exercicio. Esta achega complementaria anual do
Goberno auténomo &s arcas municipais ten
como finalidade contribuir a sufragar os gastos
extraordinarios que o municipio afronta polas
multiples responsabilidades e servizos deriva-
dos da stia condicion de capital de Galicia.

A vixencia do Plan Especial do Casco Histérico
de 1997 e os acordos acadados no seo do Con-
sorcio da Cidade permitiron durante os nove
anos de gobernos de coalicidon continuar coas
politicas de rehabilitacion do nudcleo historico,
emprendidas nos gobernos anteriores, que xa
conta con mais do sesenta por cento das suas
vivendas rehabilitadas, ao tempo que a mei-
rande parte dos edificios publicos e relixiosos
gozan de intervenciéns grazas ao Plan.

Neste tempo quedou practicamente conclu-
{do o proxecto de humanizacion do Ensanche,
no que a nova funcioén urbana da praza Roxa,
cun grande aparcadoiro soterrado, e o parque
infantil do Agro de Ramirez marcan un fito no
proceso de cambio dunha zona da cidade na
que o comercio e a calidade de vida evolu-
cionaron moi positivamente grazas ao esforzo
investidor realizado polo Concello. Neste ba-
rrio hai que salientar a posta en funciona-
mento dos aparcadoiros da Rosa e Romero
Donallo e a apertura do Centro Socicultural da
rua Frei Rosendo Salvado. Co recentemente
aprobado Plan de Infraestruturas Municipais,
popularmente cofiecido como Plan E de Zapa-
tero para os concellos, no vindeiro ano a prac-
tica totalidade do Ensanche cambiard a sua
vella fisionomia.

Sen perder a perspectiva histérica consoli-
douse o0 modelo de cidade dun xeito global.
Nos ultimos dez anos Compostela deu un salto
enorme nese proceso, considerado un exem-
plo nos planos nacional e internacional, dentro
do cal supuxo un paso fundamental a constru-
cién dos novos poligonos residenciais, espe-
cialmente os de vivenda protexida. No ano
2000, coa constituciéon de EMUVISSA con
capital integramente municipal, o Goberno do-
touse dun 6rgano co que a cidade experimen-
tou un pulo definitivo. Planificou e edificaronse
os ensanches de Conxo, Santa Marta, Chou-
pana e San Lourenzo. Estdn en execucion os
de Meixonfrio, Salgueirifios, Fontifias, Resto-
llal, O Castifieirino e A Pontepedrifia entre ou-
tros. Aproveitouse o proceso construtivo para
ir pechando e compactando o tecido urbano,
para dotalo en todos os barrios de equipamen-
tos, zonas verdes, infraestruturas de todo tipo,
redes de comunicacion internas e externas e
conseguir unha imaxe xeral saudable e mo-
derna, que é algo perfectamente visible para
todos os cidadans.

Os gobernos presididos por Sanchez Bugallo
vefien realizando un grande esforzo en mate-
ria de solo industrial e neste periodo abriron e
quedaron consolidados 0s parque empresa-

Dezasete concelleiras anteriores & Corporacion de 2007

riais de Costa Vella, Boisaca e a ampliacion do
Poligono do Tambre. Coa nova planificacion
posta en marcha para Costa Vella, A Sionlla,
Formaris e San Marcos, Compostela acadara
nos proximos anos mais de catro milléns de
metros cadrados de usos empresariais situan-
dose como a terceira area industrial e comer-
cial de Galicia.

Nos ultimos dez anos, a cidade celebrou con
éxito os dous anos santos de 1999 e 2004, asi
como o importante reto de ser Cidade Europea
da Cultura do ano 2000, consolidando deste
xeito o obxectivo de ser destino turistico de ca-
lidade para todo o mundo. A desestacionali-
zacién do turismo é xa unha realidade para
Compostela, mesmo en tempos de crise.

A cidade actual, trinta anos despois de consti-
tuida a primeira Corporacién democrética, é en
gran medida produto do didlogo establecido
con outras administraciéns e organismos. Os
sucesivos gobernos municipais foron capaces
de concibir ideas, logo transformadas en pro-
xectos, que acadaron o respecto e apoio dos
gobernos do Estado, da Xunta e da Deputacion
Provincial reiteradamente. Todas as actua-
cions, agéas a Cidade da Cultura, foron suxes-
tions e demandas do Goberno municipal.
Grazas a ese sentido do didlogo e da coopera-
cién con institucions de todo tipo tefien sedes
cos correspondentes edificios en Compostela,
as Television de Galicia e Television Espafiola,
a SGAE, as fundacions de Caixa Galicia, To-
rrente Ballester e Eugenio Granell, o novo cen-
tro cultural de Caixanova, a residencia para
maiores de José Otero, a nova sede de Portos
de Galicia, etc. Recentemente se inaugurou a
nova Biblioteca Publica Anxel Casal, esta en
pleno rendemento o novo Conservatorio Supe-
rior de Musica, contamos con catro novas Es-
colas Infantis e tres mais estan en execucion,
ademais dunha ludoteca en Fontifias, chega-
mos a cifra de corenta centros socioculturais
de barrio en funcionamento, etc. Como conse-
cuencia dunha longa xestion coherente e
transparente, dotacionalmente, a Compostela
actual esta situada & cabeza de Galicia.



Dous claros expofientes de que Compostela
conseguiu ser unha cidade para vivir e convi-
vir con calidade de vida son o seu alto nivel de
seguridade e as politicas sociais, en moitos
casos pioneiras, desenvolvidas polo Concello
e priorizadas na actual etapa dos gobernos de
coalicion. A estas hai que sumar as politicas
de promocién de emprego, de apoio a4s em-
presas e aos emprendedores.

No horizonte do futuro inmediato, o Goberno
municipal mantén o pulo de crecemento e as
infraestruturas tan importantes para a cidade
xa inauguradas neste mandato como o vial
Sar-A Pontepedrifia e o cuarto xiro de Cornes
no periférico, agora hai que engadir a inme-
diata execucion da rotonda soterrada de
Conxo; o tunel que unird, baixo a rotonda de
Galuresa e 0 Horreo, o vial Antén Fraguas coa
avenida de Lugo; o plan de travesias que
achegara unha nova fisionomia as entradas da
cidade; a nova terminal do Aeroporto de Lava-
colla e a Estacion Intermodal do AVE, segura-
mente a obra mais transformadora do ambito
urbano da actual década, entre outros pro-
xectos en marcha ou en execucion.

A participacién

A consolidacion dos concellos foi unha das cla-
ves do acelerado avance da democracia en Es-
pafa, converténdose nunha escola de liderado e
nun importante viveiro do que se nutriron des-
pois outras administracions publicas. En cidades
como a nosa foi necesario facer un grande es-
forzo de transformacion da Administracion pu-
blica que creceu mais lentamente que as
competencias acadadas. No mandato actual de
Sanchez Bugallo abordaronse reformas admi-
nistrativas para mellorar a transparencia na xes-
tibn en consonancia coa adaptacion a Lei de
Grandes Cidades.

Na procura da igualdade, a presenza feminina
nos concellos aumentou considerablemente nes-
tes trinta anos. O nUmero de concelleiras elixidas
en toda Espafia nas Ultimas eleccidons municipais
representan o0 30,91% do total de representan-
tes nos concellos. Tamén aumentou o nimero de
alcaldesas, que pasou das 96 de hai trinta anos
as 1.221 en 2007. Isto debeuse en gran medida
a aplicacion da Lei de Igualdade que obriga a que
as candidaturas non tefian menos dun 40% de
mulleres ou homes. Na historia democratica de

O Consorcio de Santiago, unha institucion pioneira

Compostela, foron 30 as mulleres que formaron
parte dos gobernos municipais, unha cifra que
se foi incrementando co paso dos anos.

O movemento vecifial mantivo a slia presenza
activa e participativa en permanente dialogo coas
corporaciéons democréticas. Coa entrada en vigor
do Regulamento de Participacion Cidada e co
aproveitamento das novas tecnoloxias para a cre-
acion de redes vecifiais estase a producir un novo
cambio & hora de concibir a estrutura destes co-
lectivos que impulsan a revalorizacion do local e
0 proximo, de cara a descentralizacion institucio-
nal. Hoxe, as asociacions vecifiais contan cun
novo lugar de encontro na Casa do Asociacio-
nismo, situada na antiga estacion do tren de Cor-
nes, que ofertara diversos servizos e centros de
reunion aos colectivos compostelans nunha sede
de 1.200 metros cadrados.

Trinta anos despois da constitucion da primeira
Corporacion democratica pédese afirmar que o
progreso da cidade é indiscutible pero tamén hai
que salientar que sen a participacion e o esforzo
de todos, politicos, empresarios, profesionais,
universitarios, relixiosos, intelectuais, cidadans en
xeral, os resultados non terian sido 0s mesmos.

convenio, logo da recuperacién do
edificio do antigo concello na praza
de Cervantes, instalouse nel

a Oficina da Cidade Histérica

e de Rehabilitacion (OCIHR), e
abriuse unha delegacién da mesma
no Pazo de Vaamonde, na rta

do Vilar, sede do propio Consorcio.
En ambas as duas oficinas os
cidadans da zona vella dispofien
dun servizo de asesoramento
gratuito para a rehabilitacion das
slias propiedades.

Froito destas politicas, o Consorcio
puxo en marcha novos proxectos
entre 0s que compre salientar o
Programa de Edificios Tutelados,
iniciativa Unica no Estado, para
rehabilitar edificios deshabitados
do casco antigo, que 0s seus
propietarios pofien baixo da tutela
da Administracion, para alugarllelos
aos cidadans con menos recursos.
Transcorridos un minimo

de doce anos os propietarios
recuperaran os inmobles restaurados
e libres de cargas.

Santiago de Compostela foi designada
de feito Capital de Galicia e sede
Goberno da Xunta polo pleno do
Parlamento galego no ano 1982.

Esta decision outorgoulle & cidade
unha responsabilidade e importancia
institucional que non sempre foi
correspondida economicamente polas
institucions superiores ata a
aprobacioén do Estatuto da
Capitalidade e a constitucion do seu
Consello. Doutra banda, a declaracion
pola UNESCO de Cidade Patrimonio
da Humanidade engadiu novos
compromisos e responsabilidades
tanto ao Goberno municipal como aos
propios cidadans que habitan a
cidade, sinalada deste xeito como un
monumento vivo, obrigado a unha
conservacion especial, seria e
rigorosa. Semellante declaracion
internacional é un orgullo pero ao
tempo unha gran responsabilidade
para todos os compostelans. E un
patrimonio que achega riqueza pero
que necesita de orzamentos

especificos para a stla conservacion

e dunha filosoffa politica e
administrativa que a mantefia viva e
non a converta nun decorado para
visitantes, como aconteceu con outros
centros histéricos. Con estas premisas
naceu o Plan Especial do Casco
Histérico e foron formuladas
reivindicacions as administracions

do Estado, do Goberno autbnomo e,
nalglins casos, a proxectos europeos.

No ano 1991 o Goberno municipal
tivo o acerto de activar o Real
Padroado da Cidade e crear o
Consorcio da Cidade de Santiago de
Compostela como érgano executivo
das suas decision. Esta institucion
estd xa consolidada como un
instrumento de especial importancia
para o desenvolvemento de grandes
proxectos de futuro para a cidade,
nos que participan o Goberno
central, a Xunta de Galicia e o
Concello, baixo a presidencia do
alcalde. Conta con orzamentos
propios procedentes das tres

témanse por unanimidade dos
representantes das mesmas. Este
organismo, pioneiro en Espafia
dunha férmula que tentaron pofier
en funcionamento outras cidades
histéricas, acaba de cumprir a
maioria de idade o pasado 1 de
marzo e nestes dezaoito anos de
existencia tivo ao seu cargo, entre
outras importantes xestions, a da
rehabilitacion do nucleo histérico.

Desde o exercicio de 2006, froito
dun convenio de colaboracién, o
Concello pasou a ser o encargado de
convocar as axudas & rehabilitacion,
recibe as solicitudes, oclpase da
sUa tramitacion, autoriza as licenzas
e xestiona os programas. O
Consorcio actlia como soporte
técnico e financeiro achegando
recursos profesionais e econémicos.
Concello e Consorcio unificaron
criterios técnicos e estéticos para
todas as intervencions a desenvolver
na cidade histérica. Froito deste

Neste compromiso coa capital,
qgue as Administracions amosan
por medio do Consorcio, 0 seu
Consello de Administracion
aprobou no presente mandato
uns orzamentos de mais de
oitenta e dous milléns de euros
para o desenvolvemento de
novos programas entre 2007

e 2010. De especial importancia
para o inmediato futuro da
cidade vai ser a adquisicion de
600.000 m?de zona verde coa
expropiacion das Brafias do Sar
e a compra da Selva Negra no
Monte do Pedroso. Outras
actuacions corresponden a
compra e rehabilitaciéon da Casa
do Cabido, a creacién do Museo
das Peregrinaciéns e da Cidade
no antigo edificio do Banco de
Espafia, o acondicionamento do
Xardin Botéanico ou a compra de
50.000 m? de terreos que rodean
o castelo da Rocha, en proceso
de escavacion.

José A. Souto Paz (UCD) Patido UCD Us PSOE AP

A Corporacidn constituiuse 0 20 de abril de 1979 e José Antonio Souto Paz, candidato da Union de Centro Democrético (UCD), 0 5 3 3

foi elixido alcalde co apoio de Alianza Popular. -

En setembro de 1981, Souto Paz presentou a sda dimisidn e foi substituido por Marcial Castro Guerra, concelleiro da UCD. - PCG BNG OUTROS
Xerardo D. Estévez Fernandez (PSde6-PSOF) Patio AP PSOE PCG  OUTROS
0 PSdeG-PSOE triplica os resultados de 1979, e asi pode formar goberno co apoio do Partido Liberal e do Partido Comunista de Galicia. - " 10 1 3
Xerardo Estévez toma posesion como alcalde, ocupando a alcaldia ata abril de 1986, momento en que foi deposto por unha mocidn de censura

provocada pola ruptura do pacto por parte do Partido Liberal. 0 novo goberno municipal constituise o b de maio de 1986 e a alcaldia recaeu,

grazas ao apoio do Partido Liberal e a UCD, en Ernesto Viéitez Cortizo, voceiro de Alianza Popular (AP) no concello composteldn.

Xerardo D. Estévez Fernandez (PSdeG-PSOE) Parido AP PSOE DS OUTROS
Xerardo Estévez retorna 4 alcaldia arroupado pola primeira maioria absoluta acadada polo PSdeG-PSOE. - 10 13 2 _
Xerardo D. Estévez Fernandez (PSdeG-PSOE) - PP PSOE BNG  OUTROS
0 PSdeG-PSOE volve a revalidar nas urnas a maioria absoluta con Xerardo Estévez. - " 13 1 _
Xerardo D. Estévez Fernandez (PSde6-PSOE) Patio PP PSOE  BNG  OUTROS
0 PSdeG-PSOE non acada a maioria absoluta. Xerardo Estévez continda como alcalde ao encabezar a lista mis votada e goberna en - " 17 7 _
solitario. En xufio de 1998 anuncia a sta decisidn de retirarse da vida politica. A sta retirada fixose efectiva 0 19 de decembro de 1998,

senda substituido polo socialista Xosé A. Sénchez Bugallo.

Xosé A. Sanchez Bugallo (PSde6-PSOE) Paio PP PSOE BNG  OUTROS
Sanchez Bugallo toma posesidn como alcalde co apoio do BNG, que se integrou no goberno municipal con b concelleiros. - " 9 5 _
Xosé A. Sanchez Bugallo (PSde6-PSOE) Patio PP PSOE BNG  OUTROS
Reeditase o pacto de goberno entre PSdeG-PSOE e BNG, confirmando novamente a Xosé A. Sanchez Bugallo na alcaldia. - 10 " A _
Xosé A. Sanchez Bugallo (PSde6-PSOE) Patio PP PSOE BNG  OUTROS
Reelixese a Xosé A. Sdnchez Bugallo como alcalde. Seguindo un acordo de goberno establecido o 16 de xufio de 2007, - " 10 A _

0 PSdeG-PSOE goberna de novo en coalicién co BNG.

PREMIOS E RECONECEMENTOS ACADADOS

1941 Declarada Conxunto Histdrico 1993 0 Camifio de Santiago foi declarado 1998 Premio Europeo de Urbanismo. 2006 Premio ISR 2006, que outorga o Instituto
de Interese Nacional. Patrimonio da Humanidade pola UNESCO. 2001 Premio Europa Nostra 1999-2001 para a Sostibilidade de Recursos (ISR).
1985 Declarada Patrimonio da Humanidade 1994 Premio Europa Nostra 4 rehabilitacion da polas obras de rehabilitacién da Catedral. 2006 Premio Bandeira Verde-Cidade Sostible.
pola UNESCO. antiga fabrica de curtidos de Carme de Abaixo. 2001 Premio Torre Guinigi. 2007 Premio Reina Soffa de Accesibilidade
1985 Premio Europa 1985. Distincion do Consello 1996 Premio Gubbio ao programa Ponte de 2002 Premio Buenas Practicas Urbanas Universal 2006.
de Europa. Rehabilitacion de Vivendas da Cidade concedido pola ONU. 2007 Premio ao Mellor Destino Turistico
1987 Declaracion do Camifio de Santiago como Histdrica de Santiago de Compostela. 2003 Premio Archival. Internacional 2007. Otourgado en Brasil.
Primeiro Itinerario Cultural Europeo polo 1996 Premio Europa Nostra pola politica 2003 Medalla do Eixo Atlantico. 2007 Premio ARQAno ao fomento da Arquitectura.
Consello de Europa. de rehabilitacidn do patrimonio. 2004 Premio Principe de Asturias & Concordia Qutorgado polos Colexios Oficiais
1987 Bandeira de Honra do Consello de Europa. 1997 Medalla da Asemblea Parlamentaria ao Camifio de Santiago. de Arquitectos do noroeste de Espafia.
1992 Premio Firenze pola Comune de Florencia. do Consello de Europa. 2005 Primeiro Premio Cidade Patrimonio da 2008 Premio Europeo de Arquitectura
1993 Premio Real Fundacidn de Toledo. Humanidade 2005. Concedido polo Ministerio Philippe Rothier, polo desefio do barrio
- de Cultura. de Fontinas e a sta integracidn na cidade.

